
  

    ᐊᕙᑎᓕᕆᓂᖅ ᓯᓚᐅᓪᓗ ᐊᓯᑦᔨᕙᓪᓕᐊᓂᖓ 
           ᑲᓇᑕᒥ 

ᓀᓪᓕᑎᕐᓯᒪᔪᖅ ᐊᐅᓚᑦᓯᒍᑎᑦᓴᖅ 

ᐊᐅᐸᕐᑐᒥᒃ ᖁᖏᓯᓕᓐᓂᒃ ᑎᒻᒥᐊᓂᒃ (Phalaropus 
lobatus) ᑲᓇᑕᒥ 

                       
ᐅᑯᐊ ᓀᓪᓕᑎᕐᓯᒪᔪᑦ ᑐᓴᕐᑎᓯᒍᑏᑦ ᑭᖑᓪᓕᐸᐅᓕᕐᑐᒥᒃ 
ᐊᐅᓚᑦᓯᒍᑎᑦᓴᒥᑦ ᐱᓯᒪᔪᑦ ᐊᐅᐸᕐᑐᒥᒃ ᖁᖏᓯᓖᑦ ᑎᒻᒥᐊᑦ 
ᐱᑦᔪᑎᒋᑦᓱᒋᑦ. ᑖᒃᑯᐊ ᐊᐅᐸᕐᑐᒥᒃ ᖁᖏᓯᓖᑦ ᐊᓪᓚᑕᐅᒪᔪᓄᑦ 
ᐃᓕᔭᕕᓃᑦ 2019-ᒥ ᐃᓱᒫᓗᓐᓇᓂᕋᕐᑕᐅᓕᕐᓱᑎᒃ 
ᓄᖑᒋᓐᓇᑐᐃᓐᓇᕆᐊᓖᑦ ᐱᖁᔭᖓᑕ ᐊᑖᒍᑦ. 
 
ᐊᐅᓚᑦᓯᓂᕐᒧᑦ ᐸᕐᓀᑕᐅᒪᔪᖅ ᐃᓗᓕᖃᕐᐳᖅ ᑐᕌᕐᕕᐅᓚᖓᔪᓂᒃ 
ᑐᕌᒐᕐᓂᓗ ᓄᖑᒋᓐᓇᑫᑦᑌᓕᒍᑎᑦᓴᓂᒃ ᐊᐅᐸᕐᑐᒥᒃ ᖁᖏᓯᓕᓐᓂᒃ. 
ᑖᒃᑯᐊ ᓀᓪᓕᑎᕐᓯᒪᔪᑦ ᑐᖕᖓᕕᖃᕐᑐᑦ ᖃᓪᓗᓈᕐᑎᑑᕐᑐᓂᒃ 
ᑭᖑᓪᓕᐸᐅᓕᕐᓱᓂ ᐊᐅᐸᕐᑐᒥᒃ ᖁᖏᓯᓕᓐᓂᒃ ᐊᐅᓚᑦᓯᒍᑎᑦᓴᓂᒃ 
ᑲᓇᑕᒥ. 
 

ᑲᑎᒪᔩᑦ ᓄᖑᒋᓐᓇᓂᐅᔭᕿᑦᑐᓄᑦ ᐆᒪᔪᓄᑦ ᑲᓇᑕᒥ 
(COSEWIC) ᕿᒥᕐᕈᕈᑎᒋᓯᒪᔭᖏᑦ ᐆᒪᔪᐃᓪᓗ 
ᖃᓄᐃᓕᖓᓕᕐᓂᖏᓐᓂᒃ ᑐᓴᕐᑎᓯᒍᑏᑦ (ᒪᑉᐱᒐᖏᓐᓂ 
1-2) 
  
ᑖᒃᑯᐊ ᒪᑉᐱᒉᑦ ᓄᐃᑕᑎᑦᓯᔪᑦ COSEWIC-ᑯᑦ 
ᕿᒥᕐᕈᕈᑎᕕᓂᖏᓐᓂᒃ, ᑕᕝᕙᓂ ᓄᐃᑎᑕᐅᒻᒥᔪᓂ. ᐅᓂᒃᓯᐊᕐᑐᑦ 
ᓱᒧᑦ COSEWIC-ᑯᑦ ᐊᐅᐸᑐᒥᒃ ᖁᖏᓯᓕᓐᓂᒃ 
ᐃᓱᒫᓗᓐᓇᓂᕃᓕᕐᒪᖔᑕ, ᑲᓇᑕᒦᓲᒍᑦᓱᑎᒃ, 
ᖃᓄᐃᓕᖓᖃᑦᑕᓯᒪᓂᖏᓐᓂᓗ ᐊᕐᕌᒍᓂ ᐊᓂᒍᕐᓯᒪᓕᕐᑐᓂ. 
 
ᑕᒫᓂ ᑐᓴᕐᑎᓯᒍᑎᖃᕐᒥᔪᖅ ᖃᓄᐃᓕᖓᓕᕐᒪᖔᑕ ᑕᒪᒃᑯᐊ 
ᑎᒻᒥᐊᑦ ᑲᓇᑕᒥ, ᖃᓄᖅ ᐅᖑᒪᔭᐅᒍᑎᖃᕐᒪᖔᑕ ᓄᓇᓂ 
ᐊᕕᑦᑐᓯᒪᔪᓂ ᓄᓇᖃᕐᕕᐅᔪᓂᓪᓗ, ᖃᓄᐃᓕᖓᒍᑕᐅᓂᖏᓪᓗ 
ᑖᑦᓱᒪ ᑎᒻᒥᐊᑉ ᐊᓯᖏᓐᓄᑦ ᑲᒪᑦᓯᐊᕋᓱᐊᕐᑎᓄᑦ ᐆᑦᑑᑎᒋᓗᒋᑦ 
NaturreServe. ᑖᒃᑯᐊ NatureServeᑯᑯᑦ ᕿᒥᕐᕈᓯᒪᔪᑦ 
ᐊᐅᐸᕐᑐᒥᒃ ᖁᖏᓯᓖᑦ ᑎᒻᒥᐊᑦ ᖃᓄᐃᓕᖓᓕᕐᒪᖔᑕ ᑯᐯᒻᒥ 
S3B-ᒥᒃ ᐃᒣᓕᖓᑎᓪᓗᒋᑦ S= ᑐᑭᓕᒃ ᑲᓇᑕᐅᑉ ᐃᓗᐊᓂ, 3 = 
ᑐᑭᓕᒃ ᓄᖑᐃᓐᓇᓯᓐᓀᑦ, B = ᐱᐊᕐᕿᐅᕕᖏᑦ.  

 
ᐆᒪᔫᑉ ᐅᓂᒃᑳᑕᐅᓂᖓ (ᒪᑉᐱᒐᖏᑦ 2-9) 
ᑖᑦᓱᒪ ᐊᐅᓚᑦᓯᒍᑎᑦᓴᐅᓗᓂ ᐸᕐᓀᑕᐅᒪᔫᑉ ᐃᓗᐊᓂ 
ᐊᐅᐸᕐᑐᒥᒃ ᖁᖏᓯᓖᑦ ᐅᓂᒃᑳᓯᐊᕐᑐᓂᒃ ᐃᓗᓕᓖᑦ 
ᖃᓄᐃᑦᑑᒪᖔᑕ, ᓇᓃᓲᒍᒻᒪᖔᑕ ᓱᓇᒧᓪᓗ ᐊᓐᓇᐅᒪᒍᓐᓇᒪᖔᑕ. 
  

ᐅᓪᓗᖓ ᖃᐅᔨᓴᕐᑕᐅᓂᖓᑕ: ᓅᕕᒻᐱᕆ 2014 

ᐊᑎᖃᕐᑎᑕᐅᒍᓯᖓ ᑎᒻᒥᐊᑉ: ᐊᐅᐸᕐᑐᒥᒃ ᖁᖏᓯᓕᒃ 

ᖃᐅᔨᓴᕐᑏᑦ ᐊᑦᓰᒍᓯᖓ: Phalaropus lobatus 

COSEWIC-ᑯᑦ ᖃᓄᐃᓕᖓᓂᕃᓂᖓ: ᐃᓱᒫᓗᓐᓇᓯᑐᐃᓐᓇᕆᐊᓖᑦ 

ᓱᒧᑦ ᑖᒃᑯᐊ ᑎᒻᒥᐊᑦ ᑌᒣᓕᔭᐅᓯᒪᒻᒪᖔᑕ: 

ᑖᒃᑯᐊ ᑎᒻᒥᐊᑦ ᐃᑭᓪᓕᕙᓪᓕᐊᓯᒪᔪᑦ ᐊᕐᕌᒍᓂ 40-ᓂ ᐊᓂᒍᕐᑐᓂ 

ᓄᕐᕐᑲᑕᕐᕕᐅᑲᑦᑕᓲᒥ, ᒐᓗᐊᕐᑎᓗᒍ, ᐅᓄᕐᓂᓚᕆᖏᑦ ᑭᖑᓕᐊᕇᓂ ᐱᖓᓱᓂ 

ᖃᐅᔨᒪᔭᐅᑦᔭᒐᑎᒃ. ᑖᒃᑯᐊ ᑎᒻᒥᐊᑦ ᐅᓗᕆᐊᓇᕐᑐᒦᑐᐃᓐᓇᕆᐊᓖᑦ 

ᐱᓗᐊᕐᑐᒥᒃ ᐱᐊᕐᕐᑭᐅᕕᒻᒥᓂ ᐃᓚᐅᑎᓪᓗᒍ ᓇᔪᒐᖓᑕ ᓱᒃᑯᐸᓪᓕᐊᓂᖓ 

ᐊᐅᓚᑕᐅᓗᓂ ᓯᓚᐅᑉ ᐊᓯᑦᔨᓂᖓᓄᑦ. ᐊᒻᒪᓗᑦᑕᐅᖅ ᓱᕐᕋᑕᐅᒍᓐᓇᒥᔪᑦ 

ᐳᔪᕐᓗᓄᑦ ᐅᕐᓱᐊᓗᒻᒧᓗ ᓅᕝᕕᒋᓲᒥᓅᔭᕐᑎᓗᒋᑦ ᐅᑭᐅᒍᑎᓪᓗᒍᓗ. ᑕᒪᓐᓇ 

ᐱᑦᔪᑎᓕᒃ ᑎᒻᒥᐊᑦ ᐊᒥᓱᒻᒪᕆᐊᓘᑦᓱᑎᒃ ᑲᑎᒪᓲᒍᒻᒪᑕ ᐃᒪᕐᐱᒥ, ᐱᓗᐊᕐᑐᒥᒃ 

ᐃᖏᕐᕋᓃᑦ ᑲᑎᕐᓱᕕᐅᑎᓪᓗᒋᑦ ᐳᔪᕐᓗᓄᑦ. 

ᑲᓇᑕᒥ ᓇᓃᓲᒍᓂᖏᑦ:  

ᔫᑳᓐ, ᓄᓇᑦᓯᐊᖅ, ᓄᓇᕗᑦ, ᐳᑎᔅ ᑲᓚᒻᐱᐊ, ᐋᓪᐴᑕ, ᓴᔅᑳᑦᓱᒍᐊᓐ, ᒫᓂᑦᑑᐸ, 

ᐊᓐᑎᐊᕆᐅ, ᑯᐯᒃ, ᓂᐅ ᐳᕋᓐᓱᕕᒃ, ᐳᕆᓐᔅ ᐃᐊᑦᒍᐊᑦ ᐁᓚᓐ, ᓄᕙ ᓯᑰᓯᐊ, 

ᓂᐅᕙᓐᓛᓐ ᓛᐸᑐᐊᒥᓪᓗ, ᐸᓯᕕᐅᑉ ᐃᒪᕐᐱᖓ, ᐅᑭᐅᕐᑕᑑᑉ ᐃᒪᕐᐱᖓ, 

ᐊᑦᓛᓐᑎᐅᑉ ᐃᒪᕐᐱᖓ 

COSEWIC ᖃᓄᐃᓕᖓᓂᕃᖃᑦᑕᓯᒪᓂᖓ: 

ᐃᓱᒫᓗᓐᓇᑐᐃᓐᓇᕆᐊᖃᓕᕐᓂᖏᓐᓂᒃ ᓇᓗᓀᕐᑕᐅᒪᔪᑦ ᓅᕕᒻᐱᕆ 2014. 
* COSEWIC (ᑲᓇᑕᐅᑉ ᑲᑎᒪᔨᖏᑦ ᐆᒪᔪᐃᑦ ᓄᖑᓐᓂᐊᖒᕆᔭᐅᔪᑦ ᖃᓄᐃᓕᖓᓂᖏᓐᓄᑦ) 

 

 

 

 

 

 

 

 

 

ᐊᐅᐸᕐᑐᒥᒃ ᖁᖏᓯᓕᒃ ᐊᕐᓇᓗᒃ ©Willow English 

ᑐᑭᓯᒋᐊᓪᓚᕈᒪᒍᕕᑦ ᐊᑦᔨᖏᓐᓂᒃ ᓄᐃᑦᓯᓂᕐᒧᑦ ᐱᔪᓐᓇᐅᑎᓂᒃ, ᐅᖄᓚᒋᑦ ᐊᕙᑎᓕᕆᔨᒃᑯᓄᑦ ᓯᓚᐅᓪᓗ 
ᐊᓯᑦᔨᕙᓪᓕᐊᓂᖓᓄᑦ ᑎᒥᖁᑎᖓᓄᑦ ᑲᓇᑕᒥ ᓇᐅᑐᐃᓐᓇᓄᑦ ᐅᖄᕕᐅᒍᓐᓇᑐᖅ ᐊᑐᕐᓗᒍ ᐅᕗᖓ 1-
800-668-6767 (ᑲᓇᑕᒥ ᑭᓯᐊᓂ)  ᐅᕝᕙᓗᓐᓃᑦ ᐅᕗᖓ 819-997-2800 ᖃᕆᑕᐅᔭᒃᑯᓗᓐᓃᑦ 
ᐊᓪᓚᓗᑎᑦ ᐅᕗᖓ: enviroinfo@ec.gc.ca 
 
ᐊᑕᓂᐊᓗᒃ ᐱᒍᓐᓇᓂᕐᒥᒍᑦ ᑲᓇᑕᒧᑦ 
ᑭᔅᒐᑐᕐᑕᐅᓱᓂ ᐊᕙᑎᓕᕆᓂᐅᑉ ᓯᓚᐅᓪᓗ ᐊᓯᑦᔨᕙᓪᓕᐊᓂᖓᓄᑦ ᐱᒍᑦᔨᕕᐅᑉ ᑐᕐᕐᑲᑕᕐᕕᖓᓄᑦ, 

2022 

 

ᑐᑭᓯᒋᐊᓪᓚᕈᒪᒍᕕᑦ ᑐᕃᓐᓇᓗᑎᑦ ᐅᖄᕕᖃᕈᓐᓇᑐᑎᑦ ᐅᕙᑦᑎᓂᒃ 
ᑲᓇᑕᒥ ᐆᒪᔪᓕᕆᓂᕐᒧᑦ ᐱᒍᑦᔨᕕᒃ 

                 ᐊᕙᑎᓕᕆᓂᖅ ᓯᓚᐅᓪᓗ ᐊᓯᑦᔨᕙᓪᓕᐊᓂᖓ ᑲᓇᑕᒥ 
801-1550 avenue d’Estimauville, Québec (Québec) G1J 0C3 

ᐅᖄᒍᑎᖓ: 418-569-0243  

ᖃᕆᑕᐅᔭᒃᑯᑦ ᑐᕌᕈᑎᖓ: mark.mills@ec.gc.ca 

ᐅᑯᐊ ᖃᕆᑕᐅᔭᒃᑯᑦ ᑕᑯᒐᓱᐊᕐᕖᑦ ᕿᒥᕐᕈᔭᐅᒍᓐᓇᒥᔪᑦ ᑐᑭᓯᒋᐊᓪᓚᕈᒪᔪᓄᑦ 

ᐆᒪᔪᐃᑦ ᓄᖑᒋᓐᓇᓂᐅᔭᕿᑦᑐᑦ ᐊᓪᓚᑕᐅᒪᕕᖓ (www.sararegistry.gc.ca) 

 

 
ᑎᒻᒥᐊᑉ ᖃᓄᐃᑦᑑᓂᖓ 

• ᐊᐅᐸᕐᑐᒥᒃ ᖁᖏᓯᓕᒃ ᑎᒻᒥᐊᖅ ᐊᖏᓗᐊᑦᔭᖏᑦᑐᖅ 
ᓯᑦᔭᕆᐊᒍᑦᓱᓂ ᐊᐅᐸᓪᓚᕆᑦᑐᓂᒃ ᒥᕐᕐᑯᓕᒃ ᐊᕙᓗᐃᒪᔪᓂᒃ 
ᖁᖏᓯᖓᓂᒃ ᑮᓇᖓᑕ ᓴᓂᕌᓄᑦ ᑎᑭᑦᑐᓂᒃ 
ᓄᓕᐅᕐᓇᓕᑐᐊᕐᒪᑦ. 

• ᐊᕐᓇᓗᖏᑦ ᐊᖏᓂᕐᓴᐅᒪᔪᑦ ᐊᖑᓴᓗᓐᓂᑦ(40g -ᒥᒃ 
ᐅᖁᒣᓐᓂᖃᕐᓱᑎᒃ ᐊᖑᑎᖏᑦ 33g ᒍᑎᓪᓗᒋᑦ). 

ᑎᒻᒥᐊᑦ ᐅᓄᕐᓂᖏᑦ ᓇᓃᓲᒍᓂᖏᓪᓗ 
• ᐊᐅᐸᕐᑐᒥᒃ ᖁᖏᓯᓖᑦ ᑎᒻᒥᐊᑦ ᐅᑭᐅᕐᑕᑐᓕᒫᒥ 

ᐱᐊᕐᕐᑭᐅᓲᑦ. 
• ᐱᐊᕐᕐᑭᐅᕕᖃᓲᒍᖕᖏᑐᑦ ᕿᑭᕐᑖᓘᑉ ᓯᕿᓂᖓᑕ ᑕᕐᕋᖓᓂ. 
• ᐊᐅᐸᕐᑐᒥᒃ ᖁᖏᓯᓖᑦ ᕿᑭᕐᑕᓅᕙᓪᓗᓲᑦ ᑎᑭᒐᒥᒃ 

ᐅᑭᐅᕐᓯᐅᓲᒍᑦᓱᑎᒃ Ecuador, Peru, Chile-ᓗ ᑕᕆᐅᖓᑕ 
ᓯᑦᔭᖏᓐᓂ. 
 

ᐅᓄᕐᓂᖏᑦ ᐅᓄᕐᓯᒋᐊᓪᓛᓂᖏᓪᓗ ᐃᑭᓪᓕᐅᒥᔮᕐᓂᖏᓪᓗ 
• ᐅᓄᕐᓂᖏᓐᓂᒃ ᐅᓄᕐᓯᒋᐊᓪᓛᓂᖏᓐᓂᓗ ᑭᑎᑦᓯᒍᑕᐅᒪᔪᑦ 

ᐊᒥᒐᕐᑐᑦ ᐊᐅᐸᕐᑐᒥᒃ ᖁᖏᓯᓖᑦ ᑭᑎᒐᓱᐊᕆᐊᒥᒃ 
ᐃᓱᐃᑦᑑᒪᑕ ᑕᕐᕐᑭᓂ ᐊᒥᓱᓂ ᑕᕆᐅᕐᒦᓲᒍᒧᑦ ᐊᖏᔪᒥᓪᓗ 
ᐱᐊᕐᕐᑭᐅᕕᖃᕐᓱᑎᒃ.  

 
 
 
 
 
 
 
 
 
 
 
 
 
 
 
 
 
 
 
 

• ᐅᑭᐅᕐᑕᑐᒥ ᓄᓇᓕᓕᒫᓄᑦ ᓯᓚᕐᔪᐊᓕᒫᒥᓗ ᓯᑦᔭᒥᐅᑕᕐᓂᒃ 
ᑎᒻᒥᐊᓂᒃ ᖃᐅᔨᒪᒐᓱᐊᕐᕕᒃ (PRISM) ᑭᑎᑦᓯᓯᒪᔪᖅ 
ᑲᓇᑕᒦᑦᑐᓂᒃ ᒥᑦᓴᐅᓵᕐᓱᒋᑦ 2020-ᒥ 2.3 ± 0.7 
ᒥᓕᐊᓐᒍᓂᕋᕐᓱᒋᑦ. 
 
 
 
 
 

 
• PRISM-ᑯᑦ ᖃᐅᔨᒪᒐᓱᐊᓲᒍᖕᖏᒪᑕ ᓯᕿᓂᕐᒥ 

ᐱᐊᕐᕐᑭᐅᕕᓐᓂᒃ, ᐃᑭᓗᐊᕈᓇᐅᔪᑦ ᒥᑦᓴᐅᓵᕈᑏᑦ 
• ᐊᑦᓛᓐᑎᒃ ᑲᓇᑕᒥ ᓯᑦᔭᒥᐅᑕᕐᓂᒃ ᑎᒻᒥᐊᓂᒃ 

ᖃᐅᔨᓴᐅᑎᒋᓯᒪᔭᖏᑦ 1974ᒥᑦ 1998ᒧᑦ ᓄᐃᑦᓯᓯᒪᔪᑦ 
ᐊᐅᐸᕐᑐᒥᒃ ᖁᖏᓯᓖᑦ ᐊᑦᓛᓐᑎᐅᑉ ᑕᕐᕋᖓᒎᓲᑦ 
ᐃᑭᓪᓕᐅᒥᓯᒪᓪᓗᐊᖏᑦᑐᑦ, ᑭᓯᐊᓂ ᐃᓗᐊᒎᓲᑦ 
ᐃᑭᓪᓕᕙᓪᓕᐊᔪᑦ 7.6% ᒧᑦ ᐊᕐᕌᒍᑕᒫᑦ. 

• Bay of Fundy-ᒥ ᓄᕐᕐᑲᑕᕐᕕᐅᓲᖅ 
ᖃᐅᔨᓴᕐᕕᐅᓯᒪᓪᓚᕆᑦᑐᖅ ᑕᒪᒃᑯᐊᓗ ᐊᐅᐸᕐᑐᒥᒃ ᖁᖏᓯᓖᑦ 
ᐃᑭᓪᓕᐅᒥᓯᒪᔪᑦ 2-3 ᒥᓕᐊᓐᕕᓂᐅᑦᓱᑎᒃ 1970-ᓂ 1980-
ᓂᓪᓗ 100,000-300,000 ᒍᓕᕐᓱᑎᒃ 2008ᒥᑦ-2010ᒧᑦ.   

• ᐊᓯᐊᓂᒃ ᐊᕐᕐᑯᑎᖃᖃᑦᑕᓕᕐᓂᒥᓄᑦ ᑌᒣᒍᓐᓇᒥᔪᑦ.  
• ᐃᑭᓪᓕᕙᓪᓕᐊᔪᐃᑦ ᑕᑯᔭᐅᖃᑦᑕᒥᔪᑦ ᒪᑯᓇᓂ Herschel 

Island, North Slope-ᒥᓪᓗ Crow Flats-ᒥᓪᓗ, Yukon-ᒥ 
ᐊᒻᒪᓗ ᑰᑦᔪᐊᕌᓗᒻᒥ.  

 
ᑭᖕᖒᒪᒋᔭᖏᑦ (ᐱᐅᕐᕐᑭᐅᓂᕐᒧᑦ, ᓅᑲᑦᑕᓂᕐᒧᑦ, 
ᐱᐅᕐᕐᑭᐅᕕᐅᖕᖏᑐᓂ ᓂᕿᒧᓪᓗ) 
• ᐊᐅᐸᕐᑐᒥᒃ ᖁᖏᓯᓖᑦ ᐱᐅᕐᕐᑭᐅᕙᓪᓗᓲᑦ ᐅᑭᐅᕐᑕᑑᑉ 

ᐃᒪᓴᓪᓕᒑᖏᓐᓂ, 43% ᐅᖓᑖᓄᑦ ᓄᓇᖓ ᐃᒪᕐᑕᓕᒻᒥ. 
• ᐃᒪᑦᓯᐊᑦ ᑕᓯᐊᕈᐃᑦ ᓄᓕᐅᕕᐅᓲᑦ ᓂᕆᓇᓱᐊᕐᕕᐅᓱᑎᓪᓗ 

ᓄᓕᐅᔫᓐᓄᑦ ᐱᐊᕋᖏᓐᓄᓗ. 
• ᐱᐊᕐᕐᑭᐅᓲᑦ ᑕᓯᐊᕈᕐᓂ ᑎᒻᒥᐊᒍᖃᑎᑦᓴᔭᖏᓐᓂᒃ 

ᐱᑕᖃᑐᐊᕐᒪᑦ, ᓄᓇᓕᕐᙰᑎᓲᒍᖕᖏᑐᓂᒃ 
ᐊᓂᕐᕋᕆᒐᓗᐊᕐᓱᒍ. 

• ᑖᒃᑯᐊ ᑎᒻᒥᐊᑦ ᐊᓪᓚᑕᐅᓯᒪᔪᑦ ᐱᐅᕐᕐᑭᐅᓲᒍᓂᖏᑦ 
ᓇᐹᕐᑐᓕᐅᑉ ᒥᑦᓯᑎᓐᓂ ᓇᐹᕐᑐᐃᑦ ᐃᒻᒧᐊᓂ, 
ᐅᓪᓗᖃᕐᕕᖃᓲᒍᑦᓱᑎᒃ ᐃᒪᓴᓪᓕᒑᓂ.  

• ᐊᐅᐸᕐᑐᒥᒃ ᖁᖏᓯᓖᑦ ᑎᒻᒥᐊᑦ ᐊᖑᑎᓕᕐᖒᑎᓲᑦ 
ᐊᖑᓴᓪᓗᐃᑦ ᐱᐊᓕᕆᓚᖓᑎᓪᓗᒋᑦ (ᒪᓪᓂᒥᓃᖃᑦᑕᓱᑎᓪᓗ 
ᐅᓪᓗᓕᐅᖃᑦᑕᓱᑎᓪᓗ). 

• ᐆᒪᔪᓄᑦ ᓱᒃᑯᑕᐅᓂᕐᒧᑦ ᑭᓯᐊᓂᕙᓪᓗᖅ ᒪᓐᓃᑦ ᓱᕈᓲᒍᖕᖏᑐᑦ. 
• ᐊᕐᓇᓗᐃᑦ ᐊᐅᓪᓛᓯᓲᑦ ᐊᖑᓴᓪᓗᐃᑦ ᓚᐅᕐᑎᓇᒋᑦ.  
• ᐊᐅᐸᕐᑐᒥᒃ ᖁᖏᓯᓖᑦ ᖃᖓᑕᓲᑦ 120-130 ᑯᓗᒦᑕᓂ 

ᖃᐅᑕᒫᑦ ᐊᐅᓪᓛᓕᕋᒥᒃ. 
• ᐃᓘᓐᓇᑲᓵᑎᒃ ᐊᐅᓪᓛᓕᕋᒥᒃ ᐊᐅᐸᕐᑐᒥᒃ ᖁᖏᓯᓖᑦ 

ᑕᑯᔭᐅᓲᑦ ᐃᒪᕐᒥ ᐅᕙᓗᓐᓃᑦ ᖁᓚᐅᑦᑎᓗᒋᑦ, ᑭᓯᐊᓂ 
ᐊᒥᓲᑦᔭᖏᑦᑐᑦ ᓄᓇᒃᑯᑦ ᖁᓚᐅᓲᑦ (Bay of Fundy 
ᓄᕐᕐᑲᑕᕐᕕᐅᒪᕆᓲᖅ). 

• ᐊᐅᐸᕐᑐᒥᒃ ᖁᖏᓯᓖᑦ ᐅᑭᐅᕐᓯᐅᓲᑦ ᑕᕆᐅᒥ. 
• ᐊᐅᐸᕐᑐᒥᒃ ᖁᖏᓯᓖᑦ ᓂᕆᕙᓪᓗᓲᑦ ᐃᒪᕐᒥᐅᑕᓂᒃ 

ᓴᐅᓂᖃᖕᖏᑐᓂᒃ, ᖁᐱᕐᕈᓴᓂᒃ ᐊᓯᖏᓐᓂᓗ ᖁᐱᕐᕈᓂᒃ. 

 
 
 
 
  

 

 
 
ᓇᓃᓲᒍᓂᖏᑦ ᐊᐅᐸᕐᑐᒥᒃ ᖁᖏᓯᓖᑦ ᑎᒻᒥᐊᑦ (ᐊᒥᐊᔨᑫᑦ 
ᑕᕐᕋᖓᓂ ᑎᒻᒥᐊᓂᒃ ᖃᐅᔨᒋᐊᕐᕕᒥᑦ ᖃᕆᑕᐅᔭᒃᑯᑦ ᐱᓯᒪᔪᑦ, 2000-
ᒍᑎᓪᓗᒍ 

 ᐆᒪᔪᐃᑦ ᓄᖑᒋᓐᓇᓂᐅᔭᕐᑐᑦ ᐱᖁᔭᖓ ᐃᑉᕕᓗ   ᓀᓪᓕᑎᕐᓯᒪᔪᖅ ᐊᐅᓚᑦᓯᒍᑎᑦᓴᖅ ᑐᕌᖓᔪᖅ ᐊᐅᐸᕐᑐᒥᒃ ᖁᖏᓯᓕᓐᓄᑦ ᑎᒻᒥᐊᓄᑦ 
 

 

 
 

 

 

 

ᑐᑭᓯᒋᐊᓪᓚᕈᒪᒍᕕᑦ ᐊᑦᔨᖏᓐᓂᒃ ᓄᐃᑦᓯᓂᕐᒧᑦ ᐱᔪᓐᓇᐅᑎᓂᒃ, ᐅᖄᓚᒋᑦ ᐊᕙᑎᓕᕆᔨᒃᑯᓄᑦ ᓯᓚᐅᓪᓗ 
ᐊᓯᑦᔨᕙᓪᓕᐊᓂᖓᓄᑦ ᑎᒥᖁᑎᖓᓄᑦ ᑲᓇᑕᒥ ᓇᐅᑐᐃᓐᓇᓄᑦ ᐅᖄᕕᐅᒍᓐᓇᑐᖅ ᐊᑐᕐᓗᒍ ᐅᕗᖓ 1-
800-668-6767 (ᑲᓇᑕᒥ ᑭᓯᐊᓂ)  ᐅᕝᕙᓗᓐᓃᑦ ᐅᕗᖓ 819-997-2800 ᖃᕆᑕᐅᔭᒃᑯᓗᓐᓃᑦ 
ᐊᓪᓚᓗᑎᑦ ᐅᕗᖓ: enviroinfo@ec.gc.ca 
 
ᐊᑕᓂᐊᓗᒃ ᐱᒍᓐᓇᓂᕐᒥᒍᑦ ᑲᓇᑕᒧᑦ 
ᑭᔅᒐᑐᕐᑕᐅᓱᓂ ᐊᕙᑎᓕᕆᓂᐅᑉ ᓯᓚᐅᓪᓗ ᐊᓯᑦᔨᕙᓪᓕᐊᓂᖓᓄᑦ ᐱᒍᑦᔨᕕᐅᑉ ᑐᕐᕐᑲᑕᕐᕕᖓᓄᑦ, 

2022 

 

ᑐᑭᓯᒋᐊᓪᓚᕈᒪᒍᕕᑦ ᑐᕃᓐᓇᓗᑎᑦ ᐅᖄᕕᖃᕈᓐᓇᑐᑎᑦ ᐅᕙᑦᑎᓂᒃ 
ᑲᓇᑕᒥ ᐆᒪᔪᓕᕆᓂᕐᒧᑦ ᐱᒍᑦᔨᕕᒃ 

                 ᐊᕙᑎᓕᕆᓂᖅ ᓯᓚᐅᓪᓗ ᐊᓯᑦᔨᕙᓪᓕᐊᓂᖓ ᑲᓇᑕᒥ 
801-1550 avenue d’Estimauville, Québec (Québec) G1J 0C3 

ᐅᖄᒍᑎᖓ: 418-569-0243  

ᖃᕆᑕᐅᔭᒃᑯᑦ ᑐᕌᕈᑎᖓ: mark.mills@ec.gc.ca 

ᐅᑯᐊ ᖃᕆᑕᐅᔭᒃᑯᑦ ᑕᑯᒐᓱᐊᕐᕖᑦ ᕿᒥᕐᕈᔭᐅᒍᓐᓇᒥᔪᑦ ᑐᑭᓯᒋᐊᓪᓚᕈᒪᔪᓄᑦ 

ᐆᒪᔪᐃᑦ ᓄᖑᒋᓐᓇᓂᐅᔭᕿᑦᑐᑦ ᐊᓪᓚᑕᐅᒪᕕᖓ (www.sararegistry.gc.ca) 

 

ᐅᓗᕆᐊᓇᕐᑐᐃᑦ (ᒪᑉᐱᒐᖏᑦ 10-18) 
ᑕᕝᕙᓂ ᐊᐅᓚᑦᓯᒍᑎᑦᓴᓕᐊᒥ ᐅᓂᒃᑳᑕᐅᒻᒥᔪᑦ ᐊᐅᐸᕐᑐᒥᒃ ᖁᖏᓯᓖᑦ 
ᐃᑭᓪᓕᕙᓪᓕᐊᕈᑎᒋᒍᓐᓇᑕᖏᑦ. ᐅᓗᕆᐊᓇᕐᑐᑦ ᐊᐅᐸᕐᑐᒥᒃ 
ᖁᖏᓯᓖᑦ ᓇᔪᒐᖏᓐᓂᒃ ᓱᕐᕃᒍᓐᓇᑐᑦ ᐃᓄᑑᑦᑎᑐᓂᒃ, ᐅᓪᓗᖏᓐᓂᒃ 
ᒪᓐᓂᖏᓐᓂᓗ ᓱᕐᕃᒍᓐᓇᒥᑦᓱᑎᒃ.  
 
ᐅᑯᐊᓗᐊᖕᖑᐊᑕᒐ ᐅᓗᕆᐊᓇᕐᑐᒦᒍᑕᐅᒍᓐᓇᑐᑦ: 

• ᐊᕙᑎᐅᑉ ᐱᐅᓯᖓᑕ ᓱᒃᑯᐸᓪᓕᐊᓂᖓ-90% ᐅᖓᑖᓄᑦ 
ᐅᓪᓗᒥ ᐱᐅᕐᕐᑭᐅᕕᒋᓲᖏᑦ ᓱᒃᑯᕋᔭᕐᑐᑦ ᓯᓚᐅᑉ ᐊᓯᑦᔨᓂᖓ 
ᐱᑦᔪᑎᒋᓗᒍ ᐊᕐᕌᒍᖏᑦ 2070-ᒧᑦ ᑎᑭᒍᑦᑕ. 

• ᓴᓃᓪᓗ ᑭᓈᓂᕐᓗᑯᐃᓪᓗ- ᒪᕐᓗᑯᖃᐅᑎᑦᓴᔦᑦ ᐱᓀᓗᑕᐅᓂᖓ 
ᐊᖏᓕᕙᓪᓕᐊᑐᐃᓐᓇᑐᖅ ᐃᒪᕐᐱᓂ ᐊᐅᐸᕐᑐᒥᒃ ᖁᖏᓯᓖᑦ 
ᐅᑭᐅᕐᓯᐅᓲᒍᑎᓪᓗᒋᑦ ᐃᒪᕐᒥ. ᑕᒪᒃᑯᐊ ᑎᒻᒥᐊᑦ 
ᒪᕐᓗᑯᖃᐅᑎᕕᓂᕐᑑᒪᓲᑦ ᑕᒪᓐᓇᓗ. 

• ᐱᓐᓀᓗᑕᐅᓂᖏᑦ ᐱᕈᕐᑐᑦ ᐆᒪᔪᐃᓪᓗ-ᑲᖑᐃᑦ 
ᐅᓄᓗᐊᕐᓂᖏᑦ ᐃᓱᐃᑦᑐᒧᑦ ᐊᓯᑦᔩᒍᓐᓇᑐᑦ 
ᐱᐊᕐᕐᑭᐅᕕᖏᓐᓂᒃ ᐊᐅᐸᕐᑐᒥᒃ ᖁᖏᓯᓖᑦ.  

 
ᐊᐅᓚᑦᓯᓂᕐᒧᑦ ᑐᕌᒉᑦ (ᒪᑉᐱᒉᑦ18-19) 
ᐊᐅᓚᑦᓯᓂᕐᒧᑦ ᑐᕌᒐᐅᓚᖓᔪᖅ ᐊᐅᐸᕐᑐᒥᒃ ᖁᖏᓯᓕᓐᓄᑦ ᐅᓇᐅᕗᖅ: 

• ᐅᓄᕐᓂᖏᑦ ᑌᒣᓕᖓᑦᓭᓇᕐᑎᒐᓱᐊᕐᓗᒋᑦ 
ᐅᓄᕐᓯᕙᓪᓕᐊᖁᓪᓗᒋᓪᓘᓃᑦ ᐊᕐᕌᒍᖓ 2040 ᑎᑭᓪᓗᒍ. 

 
ᐊᐅᓚᑦᔭᕆᐊᕈᑎᑦᓭᑦ ᐱᑦᓯᐊᕋᓱᐊᕈᑎᑦᓭᓗ (ᒪᑉᐱᒉᑦ 19-24) 
ᐊᐅᓚᑦᔭᕆᐊᕈᑕᐅᑦᓱᑎᒃ ᐱᔭᕇᕐᑕᐅᒪᓕᕐᑐᑦ ᑲᔪᓯᕙᓪᓕᐊᔪᓪᓗ: 
ᐊᐅᓚᑦᔭᕆᐊᕈᑕᐅᓯᒪᔪᑦ ᑲᔪᓯᓕᕐᑐᑦ ᐱᔭᕇᕐᓯᒪᓕᕐᑐᓗᓐᓃᑦ ᐅᑯᐊᒍᕗᑦ: 
• ᐅᓄᕐᓂᖏᑦ ᖃᐅᔨᒪᒐᓱᐊᕐᓗᒋᑦ ᓇᔪᓲᓕᒫᖏᓐᓂ 
• ᐃᓚᖏᑦ ᐊᐅᓪᓚᑎᕐᕕᐅᓲᑦ ᓇᓗᓀᕐᓗᒋᑦ ᐱᒻᒪᕆᐅᓂᖏᑦ 
• ᓇᓗᓀᕐᓗᒋᑦ ᑎᒻᒥᐊᑦ ᐅᐃᒪᓇᕆᐊᖏᑦ ᐅᑭᐅᕐᑕᑐᒥ ᑎᒻᒥᐊᓕᕆᓂᐅᑉ 

ᐊᑖᒍᑦ  
• ᐱᓇᓱᒐᑎᒌᓐᓂᐊᑐᑦ ᓄᐃᓗᒋᑦ ᖃᐅᔨᓴᕐᓂᒥᒃ ᐱᑦᓯᐊᕋᓱᐊᕈᑎᑦᓴᓂᓪᓗ 

ᓄᐃᑎᕆᓂᐊᕐᑐᑦ  
• ᐊᐅᓚᑦᓯᒍᑎᑦᓭᑦ ᓄᐃᓗᒋᑦ ᐅᖑᒪᔭᐅᔪᓂ ᓄᓇᓂ 

ᓇᓗᓀᕐᓯᓯᒪᓂᐊᕐᓗᑎᒃ ᐊᐅᐸᕐᑐᒥᒃ ᖁᖏᓯᓕᓐᓂᒃ ᐱᑦᓯᐊᕋᓱᐊᕐᓂᒧᑦ 
ᐱᕙᓪᓕᖁᑎᐅᓂᐊᕐᑐᓂᒃ. 

• ᐊᑎᓕᐅᕐᕕᒋᓗᒍ ᐃᒪᕐᐱᒥ ᕿᓪᓕᑐᑦᓴᔭᓄᑦ ᒪᓕᒐᖓ 
ᑮᓇᐅᔭᕐᑕᓯᓗᒋᓪᓗ ᑕᕆᐅᒥ ᓴᓂᓐᓂᒃ ᐃᑲᓗᓪᓚᑎᑦᓯᒐᓱᐊᕐᓂᒧᑦ 
ᑮᓇᐅᔭᖁᑎᖏᑦ 

ᐊᐅᓚᑦᔭᕆᐊᕈᑎᑦᓭᑦ ᐱᑦᓯᐊᕋᓱᐊᕈᑎᑦᓭᓗ: 
• ᐊᑕᐅᓯᕐᒨᖃᕐᓗᒋᑦ ᓇᔪᒐᔪᓂᒃ ᖃᐅᔨᓴᕈᑎᐅᖃᑦᑕᓯᒪᔪᑦ 

ᐊᑐᕐᑕᐅᒍᓐᓇᑐᒧᑦ ᖃᕆᑕᐅᔭᒃᑯᑦ ᓄᐊᑦᓯᕕᒻᒧᑦ ᖃᐅᔨᒪᒐᓱᐊᕐᓗᒋᓪᓗ 
ᐊᐅᓪᓚᑎᓕᕋᒥᒃ ᐊᕐᕐᑯᑎᖏᑦ ᐅᑎᖃᑦᑕᖏᑦᑐᓂᒃ 
ᖃᐅᔨᒪᒐᓱᐊᕈᑎᒋᓗᒋᑦ ᖃᖓᓪᓗᐊᓗ ᓇᔫᑎᓲᒍᒻᒪᖔᑕ ᓄᕐᕐᑲᑕᕐᕕᒥᓂᒃ. 

• ᑐᑭᒧᐊᑦᑎᑕᐅᓗᑎᒃ ᓄᐊᑕᐅᒪᔪᑦ ᐊᑦᔨᐅᖏᓕᕇᓐᓂᖏᑦ 
ᐃᑉᐱᒋᒐᓱᐊᕐᓗᒋᑦ ᐅᓄᕐᓂᓕᕆᐅᑎᒋᓗᒋᓪᓗ ᐊᒥᐊᔨᑫᑦ ᑕᕐᕋᖓᓃᑦᑐᑦ 
ᐱᕕᖃᕐᓂᖏᑦ  

• ᑭᑎᖃᑦᑕᓗᒋᑦ ᐃᓅᓕᐊᔪᑦ ᐅᓄᕐᓂᕆᒍᓇᖏᑦ 
ᖃᓄᐃᓕᕙᓪᓕᐊᓂᖏᓪᓗ. 

• ᐃᓚᐅᑎᓪᓗᒋᑦ ᐃᓕᓴᖃᑦᑕᓗᒋᓪᓗ ᐃᓄᐃᑦ ᑖᒃᑯᐊ ᑎᒻᒥᐊᑦ ᒥᑦᓵᓄᑦ, 
ᐅᓗᕆᐊᓇᕐᑐᒦᒍᑎᖏᓐᓂᒃ ᐅᖃᖃᑦᑕᖁᓗᒋᓪᓗ ᑕᑯᔪᕕᓂᐅᑐᐊᕈᑎᒃ.  

• ᐃᒪᖅ ᐱᑦᓯᐊᕋᓱᐊᕐᓗᒍ ᐃᒪᐅᓪᓗ ᑕᕐᕐᑯᑎᖏᑦ ᑲᒪᒋᖃᑦᑕᓗᒋᑦ 
ᓄᕐᕐᑲᑕᕐᕕᐅᔪᑦ ᐊᕙᑖᓂ ᓈᒻᒪᑐᒥᒃ ᐃᒪᖃᖃᑦᑕᖁᓗᒋᑦ 
ᑕᕆᐅᖃᕆᐊᖃᕐᓂᖏᓪᓗ ᐃᒣᑦ  

• ᓇᓗᓀᕐᓗᒋᑦ ᐅᖑᒪᒋᐊᕐᓗᒋᓪᓗ ᓯᓚᐅᑉ ᐊᓯᑦᔨᓂᖓᓄᑦ 
ᓱᕐᕋᑕᐅᒍᓇᐅᖕᖏᑐᑦ ᐱᐅᕐᕐᑭᐅᕖᑦ ᐊᐅᓪᓛᑕᕐᕖᓗ  

• ᐱᓇᓱᖃᑎᒋᓗᒋᑦ ᓄᓇᕐᔪᐊᒥ ᐱᓇᓱᖃᑎᕗᑦ ᑕᕆᐅᕐᒥᐅᑕᓂᒃ ᑎᒻᒥᐊᓂᒃ 
ᓴᐳᑦᔨᓯᒪᒐᓱᐊᕐᓂᒧᑦ Humboldt Current Large Marine 
Ecosystem ᐃᓗᐊᓂ ᐅᑭᐅᕐᓯᐅᕕᓐᓂ.  

• ᑐᓴᒪᔭᐅᒋᐊᓖᑦ ᐃᓕᐅᕐᕐᑲᓗᒋᑦ ᐊᐅᐸᕐᑐᒥᒃ ᖁᖏᓯᓖᑦ 
ᐊᐅᓪᓚᑎᕐᕕᖏᑦᑕ ᐅᑭᐅᕐᓯᐅᕕᖏᑦᑕᓗ ᒥᑦᓵᓄᐊᖓᔪᑦ ᐊᕙᑎᐅᑉ 
ᕿᒥᕐᕈᔭᐅᓂᕆᓲᖏᑦ ᐱᓇᓱᐊᕐᑕᐅᓕᕐᐸᑕ ᐅᕐᓱᐊᓗᒻᒧᑦ 
ᑯᕕᕕᐅᑐᐃᓐᓇᕆᐊᖃᕐᑐᓂ ᓇᔪᓲᖏᓐᓂ ᑯᕕᔪᕕᓂᐅᔪᖃᕐᐸᓗ 
ᖃᓄᐃᓕᒋᐊᕈᑎᑦᓴᓂᒃ ᐸᕐᓀᓯᒪᓗᓂ ᐃᓱᒪᒋᑦᓯᐊᕋᓱᐊᕐᓗᒋᑦ 
ᕿᑭᕐᑕᓃᓲᑦ ᑎᒻᒥᐊᑦ.  

• ᓇᓗᓀᕐᓗᒋᑦ ᓇᓂ ᖃᓄᓪᓕᐊᓗ ᕿᓪᓕᑐᔭᕕᓃᑦ ᓂᕆᔭᐅᓲᒍᒻᒪᖔᑕ 
ᐊᐅᐸᕐᑐᒥᒃ ᖁᖏᓯᓕᓐᓄᑦ.  

• ᕿᒥᕐᕈᓗᒋᑦ ᐊᓯᑦᔨᕙᓪᓕᐊᓂᖏᑦ ᑭᖑᐃᑦ ᐅᓄᕐᓂᖏᑦᑕ 
ᓄᕐᕐᑲᑕᕐᕕᐅᓗᐊᖕᖑᐊᓲᓂ (ᐆᑦᑑᑎᒋᓗᒍ Bay of Fundy) 
ᐅᑭᐅᕐᓯᐅᕕᐅᓲᓪᓗ.  

 
ᖃᐅᔨᒪᒐᓱᐊᕐᓂᒧᑦ ᐱᓇᓱᑦᑌᑦ (ᒪᑉᐱᒉᑦ 24-25) 
ᑲᔪᓯᑦᓯᐊᕋᓗᐊᕐᒪᖔᑕ ᖃᐅᔨᒪᒐᓱᐊᕈᑏᑦ ᐊᑐᕐᑕᐅᓗᑎᒃ 
ᐱᕙᓪᓕᐊᔭᐅᑦᓯᐊᒪᖔᑕ ᐊᐅᓚᑦᓯᓂᕐᒧᑦ ᑐᕌᒉᑦ ᑲᔪᓯᑎᑕᐅᓂᖓᓗ 
ᐊᐅᓚᑦᓯᒍᑎᐅᑉ ᐃᑉᐱᒋᓗᒍ.  

• 2030-ᒥ ᓱᓕᓂᖃᑦᓯᐊᑐᑦ ᐊᒥᐊᔨᑫᑦ ᑕᕐᕋᖓᓂ ᐅᓄᕐᓂᖏᑦ  
• 2030-ᒥ ᐊᒥᐊᔨᑫᑦ ᑕᕐᕋᖓᓂ ᐅᓄᕐᓂᖏᑦᑕ 

ᖃᓄᐃᓕᖓᓕᕐᓂᖏᑦ ᓄᐃᑕᐅᓗᑎᒃ. ᑖᒃᑯᐊ ᓄᐃᑕᐅᒍᑎᒃ 
ᖃᐅᔨᒪᒍᑕᐅᒍᓐᓇᕋᔭᕐᑐᑦ 30%-ᒧᑦ ᐃᑭᓪᓕᕙᓪᓕᐊᓕᕐᒪᖔᑕ 
ᐊᕐᕌᒍᓂ ᑕᓪᓕᒪᐅᔪᕐᑐᓂ. 

• 2040-ᒥ ᐅᓄᕐᓯᐅᒥᔮᕐᓂᖏᑦ ᐊᐅᐸᕐᑐᒥᒃ ᖁᖏᓯᓖᑦ 
ᐊᓯᑦᔨᑕᓪᓗᐊᕋᔭᕈᓐᓀᑐᑦ ᐱᐅᓯᕙᓪᓕᐊᓗᑎᓪᓗᓃᑦ 
ᐅᓄᕐᓂᖏᓐᓂ ᖃᐅᔨᒪᒐᓱᐊᕈᑎᒃ ᐊᑐᕐᓗᒍ ᓄᕐᕐᑲᑕᕐᕕᖏᓐᓂ 
ᐊᕐᕌᒍᐃᑦ ᑕᓪᓕᒪᔪᕐᑐᑦ ᐃᓗᐊᓂ. 

